Verbal de riunion dal Consei Gjeneral dai 22 di Avril dal 2017

Clamat adun cun letare prot. 144/17 dai 28 di Marg¢ dal 2017, sabide ai 22 di Avril dal 2017
aes cuatri sore sere si a dat dongje a Udin, te sede di vie Manin 18, il Consei Gjeneral de
Societat Filologjiche Furlane, par discuti dal ordin dal di metdt ca sot:
1. Leture e aprovazion dal verbal de volte prime;
Comunicazions dal President;
Propueste di nomine di Socis Benemerits
Presentazion de Setemane de culture furlane 2017;
Ativitats sociéls e propuestis dai conseirs;
Variis.

Ae clamade dal President Federico Vicario a rispuindin i conseirs:

Aita, Bortolussi, Carlon, Castellarin, Chiarandini, Del Fabbro, Fadelli, Frau, Janezi¢, Madriz,
Mariuz, Medeossi, Miotto, Moro, Pagnucco, Pastres, Pelizzo, Petris, Ruffini, Sluga, Taverna,
Varultti, Zof.

Si son justificats:

Angeli, Begotti, Bulfon, Cinausero Hofer, del Torre, Della Mora, Di Gleria, Donada, Finco,
Frisano, Grossutti, Menegoz, Mitri, Ottogalli, Padovani, Perini Portelli, Pugnetti, Romanzin,
Sclippa, Serena, Tassin, Venuti, Vezzi, Zoldan.

No son:

Baron, Bergamini, Bogaro, Calligaris, Cozzi, Faleschini, Franco, Lorenzini, Milanese,
Montico, Morandini, Muzzatti, Pascoli, Rizzolatti, Roncali, Saccomanno, Sgubin, Sicco,
Tilatti, Tirelli, Zanello.

Il President al da il benvigndt intal Consei Gjenerél a la prof.sse Stefania Miotti, che e cjape il
puest dal prof. Marzio Strassolt che al & vignlt a mancja ai prins di zenar di chest an.

PONT NUMAR 1 DAL O.D.D.:

Leture e aprovazion dal verbal de volte prime.

Il President al lei il verbal de riunion dal Consei Gjeneral dai 16 di Dicembar dal 2016. 1l
verbal al ven fat bon a la unanimitét.

PONT NUMAR 2 DAL O.D.D.:
Comunicazions dal President.
Il President al inzorne il Consei cun rivuart a:
e lis iniziativis e lis manifestazions inmaneadis intai prins més dal an:



a Udin, tal Salon dal Cjscjel ai 14 di Fevrar, I’incuintri “Luigi Garzoni di
Adorgnano. Cantore del Friuli nel 45° della scomparsa” cu la presentazion de
donazion dal font archivistic;

a Udin, tal Audiorium de Regjon ai 22 di Fevrar, la presentazion di

Docuscuele, il Centri di documentazion, ricercje e sperimentazion didatiche pe

scuele furlane;

la mostre “Risorgimento in Friuli” te Cjanive di Palag Mantica dai 23 di Marg.

La mostre e lara indenant fintremai al 1" di Jugn;

inziativis inmaneadis in ocasion des manifestazions pe Fieste de Patrie:

e a Udin, tal Salon d’on6r di Palag Mantica ai 30 di Marg, la presentazion dal
libri di Roberto lacovissi Deum non habens prae oculis;

e a Laucd, tal Municipi, ai 3 di Avril, presentazion dal volum di pre Josef
Marchet Lis predicjis dal muini, in parie cul Comun di Pavie di Udin;

e a Lucinis, inte Sale Faidutti ai 4 di Avril, la presentazion tal Gurizan di
Docuscuele, in parie cul Comun di Gurize;

e a Udin, tal salon des cunvignis de Fondazion Fridl ai 6 di Avril, la
presentazion dal volum di Licio Damiani Vita nei campi. Chist libri che o
vin publicat tai prins més dal 2017, al met adun i tescj trasmetdts te
trasmission radiofoniche de RAI;

e a Codroip, tal Teatri Benoit De Cecco ai 8 di Avril, la 4.e Zornade de Scuele
Furlane Marilenghe & Mariscuele, in parie cul Comun e cun PlstitQt
Comprensif;

e a Udin, tal salon di Pala¢c Mantica ai 10 di Avril, la presentazion dal volum
rincurat di Marisanta di Prampero Il Castello di Prampero;

e a Gurize, inte sale des cunvignis de Fondazion Casse di Sparagn ai 10 di

Avril, la presentazion dal dizionari rincurat di Paolo Roseano Il Nuovo Vuk.

dizionario del goriziano.

e lis publicazions buridis far tai ultins timps:

O

O

O

Il Castello di Prampero di Marisanta di Prampero de Carvalho;

Vita nei campi di Licio Damiani che al met adun i tescj trasmetdts te
trasmission radiofoniche de RAI;

Il nuovo Vuk. Dizionario dei Goriziani par cure di Paolo Roseano. Dizionari di
Us pratic plurilenghis par talian, furlan e furlan gurizan, todesc e sloven.

lis rivistis publicadis e chés dadr a jessi publicadis.

e iprogjets de Filologjiche ch’a son in vore:
o al e dadr a fin? il progjet di didatiche “Conosciamo la Grande Guerra in Friuli

Venezia Giulia 1915-1916”, inte suaze dai finanziaments regjonai su la Prime
Vuere. A son stats organizats seminariis pai docents, laboratoris pes scuelis e al



e stat realizat un fassicul, rincurat di Marco Plesnicar e Ivan Portelli sui fats
plui impuartants sucedts tai agns 1915 e 1916;

o la Societét e a colaborat a la presentazion dal progjet pal finanziament regjonal
tirendl Identita Culturale del Friuli presentdt de Associazion Temporanee
formade di Deputazion di Storie Patrie, Istitit Pio Paschini, Academie Udinese
di Siencis Letaris Arts, Academie San Marc e de Universitat Popolar di Udin.

PONT NUMAR 3 DAL O.D.D.:

Propueste di nomine di Socis Benemerits

Angeli al jes.

Il President al propon che, dadr dal stat(t de Societat, il Consei Gjenerél al fasedi buine la
propueste di nomenad socis benemerits Giannino Angeli di Felet e Duilio Durigon di
Magnanins di Rigulat.

Giannino Angeli al é soci de Filologjiche fintremai dal 1967. Colaborad6r des nestris rivistis
socials, revisor prime e tesorir, dal 2001 al 2013, vicepresident pal Frial Central dal 2013 al
2016 e cumo probivir.

Duilio Durigon al e soci de Filologjiche dal 1971; vie pai agns al a tirdt dongje un patrimoni
librari e cartografic di plui di mil tra libris, di chescj une buone part antics e di valor, mapis e
cjartis gjeografichis dal FriGl. Come che si a comunicat ai orghins diretifs de Societét, al a
intindGt dona ae Filologjiche dut chest patrimoni che, pa la plui part, al & za stat puartat intal
Palac.

Pelizzo al domande se Angeli, che al & probivir, come soci benemerit al pierdarés il dirit di
v6t. Dopo une verifiche dal regolament, il President al conferme che i probivirs non an dirit di
voOt tal Consel, parie dai socis benemerits che a puedin partecipa aes riunions dal Consei, ma
no Vota.

Ruffini e propon come benemerit Marzio Strassoldo. Il President al ricuarde che nol € pussibil
nomena soci benemerit dopo la muart. Al propon di ricuardd@ Marzio Strassoldo intune
occasion specifiche, inmaneade cu la Societat Sientifiche e Tecnologjiche Furlane.

Dopo de discussion, la propueste di nomena socis benemerits Giannino Angeli e Duilio
Durigon di Magnanins, e ven fate buine a la unanimitat.

PONT NUMAR 4 DAL O.D.D.:

Setemane de culture furlane 2017.

Angeli al torne a jentra.

Il President al informe il Consei sul program pal 2017 de Setemane de Culture Furlane che si
davuelzara dai 4 ai 14 di Mai cu la colaborazion di ents e istit(ts di dut il Fri(l e al marche
che la Filologjiche e je centréal inte rét di colaborazion di ents, istitQts e teritori.

A saran 121 gli events de Setemane in colaborazion cun 130 associazions, proloco, parochiis,
grups corai e teatrai. La Setemane e a il patrocini di cetancj ents e istitdts e di 57 Comuns di
dut il Fridl e ancje di fir e la poie di 8 Bancjis di Credit Cooperatif.



Ruffini e spere intune colaborazion plui ative dai cors pratics a la organizazion dai events de
Setemane, soredut intai Comuns dula che a son inmaneats i cors.

JaneZi€ e presee i tancj comuns che a an colaborat e la presince di manifestazions ancje in
zonis de regjon dula che no si fasin simpri tancj events.

Aita e fas i compliments pal program e e marche I’'impuartance de partecipazion dai Istitdts
scuelastics e ancje che i insegnants a son interessats aes iniziativis e a puartin il 16r contribat
come par Olmis e pal Premi Chino Ermacora: la strade € je ché juste.

PONT NUMAR 5 DAL O.D.D.:
Propuestis dai conseirs.
Nuie ce segnala.

PONT NUMAR 6 DAL O.D.D.:
Variis.
Nuie ce segnala.

La riunion si siere aes 17.15.

La segretarie verbalizant
dot.re Katia Bertoni



